పాత నిబంధన కథనములు - ఏడవ మాడ్యుల్ - దావీదు రాజు
చర్చా ప్రశ్నలు
ఈ పాఠములో మీకు బాగా నచ్చిన, లేక మీరు ముఖ్యముగా నేర్చుకొనిన విషయము ఏమిటి? మీకు ఎలాంటి ప్రశ్నలు ఉండినవి?
దావీదు ఆదిమ సంవత్సరములలో నమ్మకముగా ఉన్నప్పుడు, దేవుడు అతనిని దృశ్యాత్మకముగా దీవించాడు. మనం నమ్మకముగా ఉన్నప్పుడు దేవుడు మనలను ఎల్లప్పుడూ దీవిస్తాడని, అపనమ్మకముగా ఉన్నప్పుడు శిక్షిస్తాడని మీరు నమ్ముతారా? వివరించండి. 
ఉజ్జా మందసమును పట్టుకొనినప్పుడు దేవుని క్రియలను చూసి ఇబ్బందిపడిన ఒక సంఘ సభ్యునికి మీరు ఏమని చెబుతారు?  
బత్షెబ, ఊరీయా విషయములో దావీదు ఘోరమైన పాపమును చేశాడు. అయినప్పటికీ దేవుడు అతనిని "నా చిత్తానుసారమైన మనుష్యుడు" (అపొ. 13:22) అని ఎందుకు పిలచాడు? 
దేవునికి నమ్మకముగా ఉండు విషయములో దావీదు వైఫల్యం మీ వ్యక్తిగత జీవితంలో మిమ్మును ప్రోత్సహిస్తుందా లేక నిరుత్సాహపరుస్తుందా? మీ జవాబును వివరించండి.
[bookmark: _Hlk37946811]అతడు పాపము చేసిన తరువాత దావీదు తరచుగా మారుమనస్సు, తగ్గింపుతో స్పందించాడు. తన పాపము విషయంలో మారుమనస్సు పొందుట దావీదుకు ఎంత కష్టమైన పని అని మీరు భావించుచున్నారు? ఇది మీకు ఎంత కష్టమైన పని?
నాతాను అతనిని గద్దించిన తరువాత దావీదు తనను తాను తగ్గించుకొని, పాపమును ఒప్పుకున్నాడు. మిమ్మును ప్రేమతో గద్దించువారు మీ జీవితంలో ఎవరైనా ఉన్నారా? మిమ్మును ప్రేమతో ఎవరైనా గద్దించినప్పుడు మీరు ఎలా స్పందిస్తారు? క్రైస్తవులముగా మనకు జావాబుదారు భాగస్వాములు ఉండుట ఎందుకు కీలకమైయున్నది?
దావీదు, మెఫిబోషేతు కథను ధ్యానించండి. దావీదు యోనాతానుతో చేసిన ఒడంబడికకు నమ్మకముగా ఉండుటను నేడు మనం ఎలా అనువర్తించుకోగలము? 
అబ్షాలోము అతనిని చంపుటకు ప్రయత్నించినప్పటికీ, అతని కుమారుడైన అబ్షాలోము మరణించినప్పుడు దావీదు ఎంతో రోదించాడు. దావీదు ప్రేమ, కనికరములను గూర్చి ఇది మనకు ఏమి నేర్పుతుంది? మీరు సంబంధముల వివాదములను ఎదుర్కొనుచున్నప్పుడు ఇది మీకు ఎలాంటి మాదిరిని అందిస్తుంది? 

సమీక్ష వాక్యము: నిబంధన షరతులకు తాను చూపిన విధేయత వలన, ముఖ్యముగా ఆరాధన విషయములలో మరియు రాజరిక అధికారమును ఉపయోగించు విషయములో విధేయత చూపుట వలన దావీదు పరిపాలన యొక్క ఆరంభ సంవత్సరములలో దేవుడు ఊహించలేని ఆశీర్వాదములను కుమ్మరించాడు. సౌలు మరణము తరువాత నడిపింపు కొరకు దేవుడు దావీదును కోరినప్పుడు (2 సమూయేలు 2:1-4), దేవుడు అతనిని యూదాకు పంపాడు, అక్కడ యూదా మనుష్యులు హెబ్రోనులో అతనిని యూదా గృహము మీద రాజుగా అభిషేకించారు. దావీదు యొక్క వాగ్దానము చేయబడిన కుమారుడైన యేసు నిర్ణయములు తీసుకొనుటకు ముందు ప్రార్థనలో తండ్రితో సంప్రదించు అలవాటును అలవరచుకొని, ఆయనకు పూర్తిగా నమ్మకముగా ఉన్నాడు. ఇప్పుడు యేసు తన ప్రజల పక్షమున తండ్రి ఎదుట విజ్ఞాపన చేయుచున్నాడు, మరియు తండ్రి ఆయన మాటలు వింటాడు.
[bookmark: _Hlk37763608][bookmark: _Hlk37851827]సందర్భ పరిశీలన 1: అతని పరిపాలన యొక్క ఆరంభ దినములలో దేవుడు సౌలును విరోధుల మీద విజయములు మరియు జాతీయ ఐక్యతతో దీవించాడు. అయితే సౌలు యెహోవాకు నమ్మకముగా లేక, దేవుని శాపములను పొందాడు. దావీదు దేవుని ఆశీర్వాదములను పొంది, దేవునికి నమ్మకత్వమును చూపాడు, కాబట్టి దేవుడిచ్చు ఆశీర్వాదములు పెరిగాయి.
సందర్భ పరిశీలన 2: అల్ఫోంసో అను సేవకుని దేవుడు ఎంతో దీవించాడు. అతనికి మంచి కుటుంబము, అతనిని ప్రేమించిన పిల్లలు, అతనిని ప్రేమించిన భార్య, ఎదుగుతున్న సంఘము ఉండినవి, మరియు అనేకమందిని దీవించుటకు దేవుడు అతనిని వాడుకున్నాడు. అయితే దేవుని ఆశీర్వాదములు పెరిగిన కొలది, అతడు ఇతరుల కంటే ఉత్తముడని అల్ఫోంసో ఆలోచించుట ఆరంభించాడు. దేవుని ఆశీర్వాదములు అతనిని గర్వించునట్లు చేశాయి. అతడు ప్రార్థనలో దేవుని అడుగుట మానివేశాడు. అతడు అనుదినము బైబిలు చదువుటను, భార్యతో కలిసి ప్రార్థించుటను మానివేశాడు. అతడు ప్రజలను కలుస్తూ ఎక్కువ సమయం గడిపి, ప్రసంగములు సిద్ధపరచుటలో తక్కువ సమయం గడిపాడు. అతని ప్రసంగములు బైబిలు బోధనను చాలా తక్కువగా ప్రతిబింబించేవి. చివరికి అతడు తన భార్యను విడచి, మరొకరిని చేర్చుకున్నాడు. సంఘము అతనిని విడిచివెళ్లిపోమని చెప్పింది, కానీ అతడు సగం సభ్యులను తీసుకొనివెళ్లి క్రొత్త సంఘం ఆరంభించాడు.
సందర్భ పరిశీలన 3: కైసర్ అను పాస్టర్ ను దేవుడు ఎంతో దీవించాడు. అతనికి మంచి కుటుంబము, అతనిని ప్రేమించిన పిల్లలు, అతనిని ప్రేమించిన భార్య, ఎదుగుతున్న సంఘము ఉండినవి, మరియు అనేకమందిని దీవించుటకు దేవుడు అతనిని వాడుకున్నాడు. దేవుడు అతనిని దీవించిన కొలది, అతడు దేవుడు అతని జీవితములో చేసిన కార్యములను జ్ఞాపకము చేసుకొనుచు దీనుడైయ్యాడు. దేవునికి నమ్మకముగా ఉండుటకు మరింత కష్టపడి పని చేసి, ఆయన నడిపింపును కోరాడు. అతని సంఘము చాలా పెరిగి, రెండవ సంఘమును కట్టింది.
సమీక్ష ప్రశ్నలు:
1. దేవుని ఆశీర్వాదములను వారు ఉపయోగించిన విధానములో సౌలు మరియు దావీదుల మధ్య వ్యత్యాసమును మరియు పోలికలను తెలుపండి. 
1. దేవుని ఆశీర్వాదములను వారు ఉపయోగించిన విధానములో అల్ఫోంసో మరియు కైసరుల మధ్య వ్యత్యాసమును మరియు పోలికలను తెలుపండి.
1. దేవుని నుండి ఏ విధమైన ఆశీర్వాదములను మీరు పొందుకున్నారు?
1. ఈ ఆశీర్వాదములు మిమ్మును ఎలా ప్రభావితము చేశాయి?
1. కఠిన పరిస్థితులు లేక సవాళ్లు మిమ్మును మరియు మీ విశ్వాసమును ప్రభావితము చేశాయి?
1. మీ అనుభవము ఆధారముగా, మీరు దేవుని నమ్ముట మానివేస్తే, దేవుని ఆశీర్వాదములు మిమ్మును ప్రతికూలముగా ప్రభావితము చేయు విధానములను తెలియజేయండి.
1. మీ అనుభవము ఆధారముగా, మీరు దేవుని నమ్ముట మానివేస్తే, కఠిన పరిస్థితులు మిమ్మును  ప్రభావితము చేయు విధానములను తెలియజేయండి.
1. మీ అనుభవము ఆధారముగా, మంచి పరిస్థితులు - ప్రభువు ఇచ్చు ఆశీర్వాదములు - మిమ్మును మరింత ప్రభావవంతమైన రాజ్య ప్రతినిధిగా చేయు విధానములను తెలియజేయండి.
1. మీ అనుభవము ఆధారముగా, కఠిన పరిస్థితులు మిమ్మును మరింత ప్రభావవంతమైన రాజ్య ప్రతినిధిగా చేయు విధానములను తెలియజేయండి.
1. మీ అధ్యయన సమాజములో, ఈ క్రిందివాటిని చర్చించండి: మీ అనుభవము ఆధారముగా, దేవుని ఆశీర్వాదములు మీ సమాజ విలువలలో ఎల్లప్పుడూ మంచి విషయములుగా కనిపిస్తాయా?
1. మీరు ఒక విషయమును గూర్చి దేవుని సంప్రదించినప్పుడు, ఆయన ఏ జవాబును ఇచ్చినా స్వీకరించుటకు మీరు ఇష్టపడతారా? ఉదాహరణలను ఇవ్వండి.
క్రియా అభ్యాసములు:
1. వారు దేవుని నుండి పొందిన ఉన్నతమైన ఆశీర్వాదములను వ్రాయమని ఐదుగురు క్రైస్తవులను అడగండి. తరువాత ఆ ఆశీర్వాదములు వారి ఆత్మీయ ఆరోగ్యమును ఎలా ప్రభావితము చేశాయో అడగండి. వారి జవాబులను వ్రాయండి. వారి జవాబులను బైబిలు దృష్టికోణము నుండి పరీక్షిస్తూ 1 పేజీ పేపరు వ్రాయండి. 
1.  ప్రభువు నుండి మీరు పొందిన ఆశీర్వాదములను తెలియజేయండి. రెండవ వరుసలో, ప్రతి ఆశీర్వాదముకు లోకము విలువనిస్తుందో లేదో సూచించండి. మూడవ వరుసలో, ఈ ఆశీర్వాదమును కలిగియుండుట మిమ్మును ప్రభావితము చేసిన విధానమును సూచించండి. విశ్వాసముతో, ఆయన మీద ఆధారపడుతు ఆయన ఆశీర్వాదమును పొందుకొనుటలో సహాయం చేయమని ప్రభువును కోరండి.
